
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বাংলাদেশের স্বাধীনতা যুদ্ধ দলিলপত্র : অষ্টম খণ্ড
৩৯৮


 কুষ্টিয়া থেকে বাংলাদেশ সংবাদ সংস্থার একটি খবরে বলা হয়েছে য়ে, পাকিস্তানী সেনা এবং তাদের যোগসাজশকারীরা কুষ্টিয়া জেলায় গত ন’মাসে প্রায় চল্লিশ হাজার লোককে হত্যা করেছে। নিহতের সংখ্যা বলতে গিয়ে গণপরিষদ সদস্য জনাব আজিজুর রহমান আক্কাস এখানে এক বিবৃতিতে বলেন যে, যাদের হত্যা করা হয়েছে তাদের মধ্যে শতকরা ৬০ ভাগই হচ্ছেন ১৬ থেকে ২৫ বছর বয়সের কিশোর ও যুবক।

 পূর্বদেশের ভৈরবস্থ সংবাদদাতা মেহদী হাসান জানিয়েছেন, গত বিশে ডিসেম্বর আশুগঞ্জে গিয়েছিলাম যুদ্ধবিধ্বস্ত বাংলার বাস্তব চিত্র দেখতে। আশুগঞ্জে মেঘনা নদীর চরে যা দেখলাম তার বর্ণনা ভাষায় প্রকাশ করা কিছুতেই সম্ভব নয়। সেদিন আশুগঞ্জের বালুচরে দাঁড়িয়ে ভাষা হারিয়ে ফেলেছিলাম স্তূপীকৃত মানুষের লাশ দেখে। সেনারা আত্মসমর্পণের পূর্বে এই সমস্ত লোকদের হত্যা করে। আশুগঞ্জ ভৈরব বাসীদের নিকট গত ১৬ই ডিসেম্বর পর্যন্ত ছিল মৃত্যুপুরী। ভৈরব শহরের কতো লোককে যে ধরে নিয়ে আশগঞ্জের এই বধ্যভূমিতে হত্যা করেছে তার হিসেব এখন পর্যন্ত পাওয়া যায়নি। তাই আশুগঞ্জ ছিল ভৈরব বাসীর কাছে মৃত্যুপুরী।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৭:৪৪টার সময়, ১২ এপ্রিল ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

